
 

TERMAT E REFERENCËS (ToR) 

 

Shërbimi: Prodhim i 2 Videove Sensibilizuese dhe 1 Lajmi në Media Lokale 

Buxheti: 620 EUR (2 produkte x 310 EUR secili) 

Projekti: #IshemPaPlastike – Reduktimi i plastikës një përdorimshe në basenin e Ishmit 

duke aplikuar metodologjinë HAPI 

Zbatues: Qendra “Durrësi Aktiv” 

Financuar nga: Bashkimi Evropian përmes Milieukontakt Albania 

Referenca: Zëri i buxhetit 6.6 – Aktivitete Komunikimi (vetëm nëse kërkohet posaçërisht nga 

dhe është rënë dakord me Autoritetin Kontraktues) 

Periudha e shërbimit: Në përputhje me planin 12-mujor të projektit 

Vendndodhja e xhirimeve: Bashkia Durrës – zona e Ishmit, Lalëzit, Gjuricaj, Likmetaj, 

Shkafane, biznese HoReCa dhe komuniteti lokal 

 

1. KONTEKSTI DHE ARSYETIMI 

Projekti #IshemPaPlastike ka si synim kryesor reduktimin e plastikës një përdorimshe në 40 

biznese të sektorit HoReCa në zonat përreth lumit Ishëm, përmes zbatimit të metodologjisë HAPI. 

Një komponent i rëndësishëm i projektit është komunikimi publik dhe ndërgjegjësimi, për të bërë 

të dukshme problemin e ndotjes dhe për të promovuar ndryshimet pozitive të sjelljes te bizneset, 

konsumatorët dhe komuniteti. Për të mbështetur objektivat e komunikimit dhe vizibilitetit të BE-

së, kërkohet angazhimi i një ofruesi profesionist të shërbimeve audiovizuale për prodhimin e dy 

videove sensibilizuese dhe një lajmi të publikuar në media lokale. 

2. QËLLIMI I SHËRBIMIT 

Qëllimi i shërbimit është: 

● të realizojë një video sensibilizuese fillestare, e cila dokumenton gjendjen reale të 

ndotjes në lumin Ishëm; 



 

● të realizojë një video finale, e cila dokumenton historitë e suksesit të 10 bizneseve më të 

angazhuara në reduktimin e plastikës; 

● të prodhojë dhe publikojë një lajm profesional në një media lokale për të rritur 

ekspozimin dhe vetëdijen publike mbi rezultatet e projektit. 

Materialet audiovizuale duhet të jenë profesionale, të qarta, të përdorshme në rrjete sociale, në 

ngjarje publike, në komunikimet me bashkinë dhe në raportimin final të projektit. 

3. OBJEKTI I PUNËS  

Shërbimi përfshin detyrat e mëposhtme: 

3.1 Video sensibilizuese fillestare (Video 1) 

Qëllimi: të dokumentojë problematikën e plastikës një përdorimshe përgjatë lumit Ishëm dhe 

zonave hotspot. 

Detyra të detajuara: 

1. Draftimi i konceptit dhe skenarit të videos në bashkëpunim me QDA. 

2. Vizita paraprake në terren për identifikimin e pikave kritike (hotspots). 

3. Xhirime profesionale në terren, duke përfshirë: 

 

○ pamje të ndotjes në brigje, kanale, pika shkarkimi; 

○ pamje me dron (ku është e mundur dhe e sigurt); 

○ intervista të shkurtëra me banorë, bizneset ose përfaqësues të projektit 

(opsionale). 

 

4. Montazh profesional i videos me grafikë informuese për situatën e ndotjes. 

Përgatitja e versioneve të shkurtra për rrjete sociale (30–60 sekonda). 

5. Vendosja e elementeve të vizibilitetit të BE-së sipas rregullave zyrtare. 

 

3.2 Video finale (Video 2) 

Qëllimi: dokumentimi i ndryshimeve pozitive të sjelljes dhe rezultateve të 10 bizneseve më të 

angazhuara. 

Detyra të detajuara: 

1. Krijimi i konceptit vizual dhe skenarit narrativ final në bashkëpunim me QDA. 



 

2. Përzgjedhja e 10 bizneseve model (në koordinim me projektin). 

3. Xhirime në secilin biznes, duke dokumentuar: 

 

○ procesin e reduktimit të plastikës; 

○ zëvendësimet e bëra; 

○ dëshmi vizuale para/pas (nëse të disponueshme); 

○ intervista me pronarë/menaxherë për përvojën e tyre. 

 

4. Xhirime shtesë të komunitetit, stafit të projektit dhe materialeve sensibilizuese. 

5. Montazhi përfundimtar, duke përfshirë: 

 

○ grafikë krahasuese (p.sh., reduktimi i plastikës); 

○ tituj dhe nën-tituj; 

○ version i plotë dhe versione të shkurtra për rrjete sociale. 

 

6. Sigurimi që materiali final është në përputhje me standardet e BE-së për vizibilitet. 

 

3.3 Lajm i publikuar në media lokale 

Qëllimi: rritja e vizibilitetit publik të projektit dhe rezultateve të tij. 

Detyra të detajuara: 

1. Hartimi i tekstit të lajmit (400–600 fjalë) me informacione zyrtare, citime dhe foto 

relevante. 

2. Zgjedhja e medias lokale (portal, gazetë ose TV lokal). 

3. Koordinimi me redaksinë për publikimin/transmetimin e lajmit. 

4. Dorëzimi i provave të publikimit (link, screenshot, ose deklaratë nga media). 

4. PRODUKTET E PRITURA  

4.1 Video 1 – Sensibilizuese Fillestare 

● 1 video finale (2–4 minuta, HD 1080p). 

● 2–3 versione të shkurtra (30–60 sekonda) për rrjete sociale. 

● Paketë me 6–10 foto të xhirimeve. 

 

4.2 Video 2 – Video Finale 

● 1 video finale (3–5 minuta, HD 1080p). 



 

● 2–3 versione të shkurtra (30–60 sekonda). 

● Paketë me 6–10 foto nga bizneset dhe aktivitetet. 

 

4.3 Lajmi lokal 

● Teksti i lajmit i finalizuar; 

● Publikimi në të paktën 1 media lokale; 

● Dorëzimi i provës së publikimit. 

 

5. KRITERET E PËRZGJEDHJES 

Kriteri Përshkrimi Pesha 

Përvoja profesionale 3+ vite në produksion audiovizual dhe komunikim 30% 

Portofol i videos Punë të ngjashme në dokumentarë, sensibilizim, mjedis 30% 

Aftësi teknike Dron, audio, montazh, grafikë 20% 

Qasje kreative Cilësia e konceptit të propozuar për videot 10% 

Kostoja Përputhshmëria me buxhetin 620 EUR 10% 

6. PROFILI I KËRKUAR I OFRUESIT TË SHËRBIMIT 

● Kompani audiovizuale ose ekspert i pavarur me përvojë të dokumentuar. 

● Kapacitete për xhirim me dron (ose partneritet me operator droni të licencuar). 

● Aftësi të mira komunikimi dhe gatishmëri për punë në terren në zona rurale. 

● Fleksibilitet dhe përgjegjësi për realizimin e afateve. 

7. MENAXHIMI DHE SUPERVIZIMI 

● Ofruesi do të raportojë tek Menaxheri i Projektit dhe Koordinatori i Komunikimit të 

QDA. 

● Skenari, draft-videot dhe lajmi do të miratohen nga QDA përpara publikimit. 

● Të gjitha materialet duhet të përmbushin standardet e vizibilitetit të BE-së. 



 

8. KOHA E PUNËS 

● Videoja e parë: dorëzim brenda 6–8 javëve nga fillimi i kontratës. 

● Videoja finale: dorëzim gjatë muajve 10–12 të projektit. 

● Lajmi: gjatë periudhës së finalizimit të projektit. 

9. PAGESA 

● Totali: 620 EUR (bruto). 

● Struktura e pagesës: 

 

○ 30% pas miratimit të planit të punës; 

○ 70% pas dorëzimit final të të gjitha produkteve. 

10. DORËZIMI I APLIKIMEVE 

Kandidatët duhet të dorëzojnë: 

● CV ose profil profesional të kompanisë; 

 

Adresa për dorëzim:  durresiaktiv@gmail.com 

Afati i dorëzimit: 10 Dhjetor 2025, ora 23:59 

 


